
Reagimi i Qeverisë Shqiptare 
Qeveria Shqiptare ngriti në vitin 1999, strukturat për zbatimin e Programit 
Shqiptar të Veprimit ndaj Minave (AMAP). Politikat dhe strategjitë formulohen 
nga Komiteti Shqiptar i Veprimit ndaj Minave (AMAC) dhe zbatohen nga Qendra 
Shqiptare e Veprimit ndaj Minave (AMAE). Gjithashtu Qeveria Shqiptare që nga 
viti 1999 deri në vitin 2009 ka kontribuar në natyrë dhe me materiale të tjera 
në mbështetje të programit me një vlere totale prej  2, 600, 000 USD. Që nga 
viti 2005 deri në përfundimin e operacioneve të pastrimit, Qeveria Shqiptare 
nëpërmjet Ministrisë së Mbrojtjes ka mbështetur në veçanti operacionet e 
çminimit duke dhënë falas materiale eksplozive dhe duke siguruar shërbimin 
me helikopter për evakuime mjeksore në rast aksidenti gjatë operacioneve të 
çminimit.

Të Përgjithshme
Municionet thërrmuese të identifikuara në Shqipëri ishin 
pasojë e konfliktit në Kosovë në vitin 1999. Municionet 
thërrmuese janë përdorur gjatë konfliktit nga forcat e ish-
Republikës Federale të Jugosllavisë dhe nga forcat aleate 
të NATO-s. Zonat e prekura nga municionet thërmuese 
ndodheshin në zonën verilindore të Shqipërinë, përgjatë 
vijës kufitare në rrethet e Kukësit, Hasit dhe Tropojës. 

Bazuar mbi rezultatet e Vëzhgimit të Përgjithshëm të kryer 
nga Forcat e Armatosura në 1999, një sipërfaqe prej 2.1 
milion m2 u identifikua si zonë e prekur nga municionet 
thërrmuese në verilindje të Shqipërisë. Kjo ndotje ndikoi në 
mënyrë direkte në jetën e 8.500 personave në 13 fshatra. 
Qysh prej vitit 1999,deri në përfundimin e operacioneve 
të pastrimit, 9 persona humben jetën dhe 44 të tjerë u 
plagosur në 32 aksidente nga shpërthimi i municioneve 
thërrmuese, duke e çuar numrin e të aksidentuarve në 53 
persona. Llojet e dëmtimeve nga municionet thërrmuese 
ishin të ndryshme: nga plagosje të lehta, humbje 
gjymtyrësh, dëmtime të jashtme, në humbje të shikimit, 
dëmtime në organe të brendshme e deri në humbjen e 
jetes. 

Projekte të ndryshme me qëllim promovimin dhe 
përmirësimin e ndihmës mjeksore dhe ri-integrimin 
social-ekonomik për të aksidentuarit nga municionet 
thërrmuese janë aktualisht në zbatim në Shqipëri. 
Inisiativa të ndryshme janë ndërmarrë për të ndihmuar të 
aksidentuarit dhe për të ndërtuar kapacitete veçanërisht 
në strukturat shëndetësore në nivel lokal dhe kombëtar. 

Aktiviteteve mbi rrezikun nga municionet thërrmuese 
janë organizuar pranë komuniteteve të prekura dhe si 
rezultat asnjë incident nga municionet thërrmuese nuk ka 
ndodhur në verilindje të Shqipërisë qysh prej vitit 2005.

Municionet Thërrmuese

Mbështetje me helikopter nga Min. e Mbrojtjes - Forcat e Armatosura të Shqipërisë 

Municion Thërrmues KB1 i gjetur në verilindje të Shqipërisë

Në Nëntor 2009, Shqipëria deklaroi se është e pastër nga minat/UXO pas10 vjet operacione çminimi.

Ky raport u publikua me asistencën e Bashkimit Europian dhe PNUD. Pikëpamjet e shprehura në këtë raport në 
asnjë rast nuk reflektojnë opinionin e Bashkimit Europian ose Kombeve të Bashkuara, duke përfshirë PNUD ose 

shtetet e tyre anëtare. 

Mbështetja Ndërkombëtare 
për Pastrimin e Municioneve 
Thërrmuese  

Operacionet e pastrimit në Shqipëri u 
mbështetën nga Shtetet e Bashkuara të 
Amerikës,  Gjermania, Zvicra, Danimarka, 
Luksemburgu, Franca, Turqia, Norvegjia, 
Suedia, Mbretëria e Bashkuar (DfID), 
Kanadaja, Republika Çeke, Austria, Sllovenia, 
Komisioni Europian, Fondi Ndërkmbëtar i 
Besimit (ITF) dhe PNUD. PNUD-i ka luajtur 
një rol kryesor në ndërtimin e kapaciteteve 
të AMAE-s dhe të një kapaciteti kombëtar 
të çminimit nëpërmjet asistencës teknike 
dhe trajnimeve. 

Planifikimi, Monitorimi dhe 
Koordinimi

Strategjia Kombëtare e Veprimit ndaj Minave, e hartuar në vitin 2002 dhe e rishikuar së fundi 
në gusht të vitit 2007, ka përcaktuar vizionin, misionin, prioritetet dhe një Plan Kombëtar 
për Veprimin ndaj Minave, i cili përfshinte dhe municionet thërmuese. Kuadri i rishikuar i 

këtij plani është: 
• Vizioni – Shqipëria e pastër 
nga minat dhe municionet e 
paplasura brenda vitit 2010.
• Misioni - Zbatimi i një 
programi të qëndrueshëm të 
Veprimit ndaj Minave deri në 
eleminimin e plotë të rrezikut 
nga minat dhe municionet e 
paplasura në Shqipëri.

AMAE është përgjegjëse për 
koordinimin dhe monitorimin 

e të gjitha aktiviteteve të Veprimit ndaj Minave në vend duke përfshirë edhe pastrimin e 
municioneve thërrmuese. Në këtë mënyrë AMAE cakton prioritetet dhe koordinon të gjitha operacionet duke u bazuar në Planin 
Kombëtar të Veprimit ndaj Minave. Agjencitë zbatuese të Programit të Veprimit ndaj Minave akreditohen nga AMAE në bazë të 
proçedurave standarte të sigurisë dhe pas një vlerësimi për zbatimin në praktikë të këtyre procedurave. Ndërkohë, AMAE përcakton 
detyrat, mbledh informacionin, ruan dhe shpërndan raportet operacionale, verifikon operacionet e kryera dhe çertifikon produktin 
final. AMAE me mbështetjen e Qendrës Ndërkombëtare për Çminime Humanitare në Gjenevë (GICHD) ka krijuar që në vitin 2003 
Sistemin Informatik të Manaxhimit të Veprimit (IMSMA) ndaj Minave nëpërmjet të cilit AMAE ka prodhuar informacion mbi rrezikun e 
mbetur dhe progresin e operacioneve të çminimit si dhe ka informuar partnerët zbatues mbi incidentet/aksidentet e shkaktuara nga 
minat. Aktualisht IMSMA shërben si mjet informues mbi zonat e pastruara në veri-lindje të Shqipërisë. 

Gjithashtu, AMAE me mbështetjen e donatorëve ndërkombëtarë, ngriti kapacitetet e nevojshme për mbikqyrjen e operacioneve 
të pastrimit të cilat përfshinin monitorimin gjatë operacioneve si dhe Kontrollin e Cilësisë në përfundim të tyre. Monitorimi gjatë 
operacioneve verifikonte nëse praktikat e menaxhimit dhe proçedurat operacionale të çminimit ishin të përshtatshme dhe plotësonin 

standartet ndërkombëtare në drejtim të sigurisë, efikasitetit dhe efiçensës, ndërsa Kontrolli i Cilësisë së një zone të pastruar synonte 
të garantonte që produkti ishte në përputhje me standartet. Një zyrë rajonale e 
AMAE-s është ngritur në Kukës për monitorimin dhe koordinimin e drejtpërdrejtë 
të aktiviteteve të veprimit ndaj minave në terren. Aktivitetet e AMAE-s financohen 
aktualisht nga Komisioni Europian, nëpërmjet PNUD Shqipëri.

Operacionet e Pastrimit  
Operacionet e pastrimit të municioneve thërrmuese filluan në vitin 1999 nga 
një skuadër e EOD-s së Forcave të Armatosura Shqiptare duke e reduktuar 
dukshëm numrin e të aksidentuarve. Operacionet e pastrimit të municioneve 
thërrmuese përfunduan në nëntor 2009 dhe Shqipëria deklaroi në Samitin 
e Kartagjenës në Dhjetor 2009 se është e pastër nga minat dhe municionet 
thërrmuese. Qysh prej vitit 2002, organizata të ndryshme kanë kryer operacionet 
e pastrimit në verilindje të Shqipërisë sipas Standarteve Ndërkombëtare, 
me ndihmë financiare nga donatorë ndërkombëtarë. Qysh prej vitit 2004 
DanChurchAid ka operuar si organizata e vetme çminuese në zonat e kontaminuara me municione thërrmuese dhe 
mina në Shqipërinë verilindore. Prej vitit 2000 deri në nëntor 2009, u identifikuan dhe u shkatërruan 4,869 municione 
thërrmuese. 

Edukimi i Popullsisë mbi Rrezikun e  Municioneve Thërrmuese (RE)
Komunitetet të cilat u preken direkt nga municionet thërrmuese në 13 fshatra u instruktuan vazhdimisht mbi rrezikun e 
minave dhe municioneve. Pastrimi i zonave të kontaminuara me municione thërrmuese si dhe edukimi i popullsisë mbi 
rrezikun e tyre në rajonin veri-lindor ka çuar në zero numrin e aksidenteve që prej vitit 2005. Objektivi strategjik i programit 
të edukimit të popullsisë mbi rrezikun e minave ishte parandalimi i incidenteve/aksidenteve nga minat/municionet e 
paplasura në veri-lindje të Shqipërisë duke informuar të gjithë grupet në rrezik. 

Gjatë këtyre viteve aktivitetet mbi edukimin e rrezikut nga municionet thërrmuese u mbështetën nga qeveritë e Shteteve 
të Bashkuara të Amerikës dhe Mbretërisë së Bashkuar si dhe nga organizata ndërkombëtare dhe kombëtare si Komisioni 
Europian, PNUD, ITF, UNICEF, Komiteti Ndërkombëtar i Kryqit të Kuq (ICRC), ALB-AID dhe Kryqi i Kuq Shqiptar. 

Asistenca ndaj të Aksidentuarve nga Municionet Thërrmuese 

Një strategji gjithëpërfshirëse për asistencën ndaj të aksidentuarve është adoptuar në vitin 2003, me qëllim ndërtimin e një 
kapaciteti të qëndrueshëm shqiptar për dhënien e asistencës mjekësore, rehabilitimin dhe reintegrimin social-ekonomik 
të aksidentuarve nga municionet therrmuese. Objektivat kryesorë janë:

Pajisja me proteza të gjymtyrëve të poshtme dhe trajtimi i të sëmurëve yy
me dëmtime të syve në Shqipëri ndërsa ato me dëmtime të gjymtyrëve 
të sipërme dhe rasteve të vështira jashtë shtetit.
Ndërtimin e kapaciteteve të institucioneve shëndetësore shqiptare për yy
vendosjen e të gjitha llojeve të protezave deri në vitin 2010.
Informimi i të aksidentuarve nga minat/municione thërmuese dhe i yy
komunitetit mbi të drejtat e personave me aftësi të kufizuara.
Reintegrimi ekonomik i të aksidentuarve nga minat/municionet yy
thërrmuese përmes trajnimeve profesionale dhe skemave të mikro-
financimeve për ngritjen e ekonomive me bazë shtëpiake.
Ndërtimi i kapaciteteve në veri-lindje të Shqipërisë për trajtimin kirurgjikal yy
të traumave dhe të aksidentuarve si dhe për përmirësimin e cilësisë së 
shërbimeve mjekësore, sociale dhe rehabilituese për të aksidentuarit.

Skuadra DCA per pastrimin e municioneve thërrmuese 

Reparti i Protezimit në Spitalin Rajonal të Kukësit



Nismat e mëposhtme janë marrë për të arritur objektivat e asistencës për të aksidentuarit nga minat:

Qendra e Protezave e ngritur pranë Spitalit të Kukësit që në mars të vitit 2005 me qëllim kryerjen e riparimeve të vogla yy
të protezave po mbështetet me materiale lëndë e parë dhe pajisje të tjera me fonde nga DfID dhe Departamenti 
Amerikan i Shtetit si dhe ka filluar prodhimin e protezave për gjymtyrët e poshtme qe nga viti 2007.
Ka filluar në maj të vitit 2006 projekti i mjekesisë fizike dhe rehabilituese (PMR – faza e I-rë & II-te) me mbështetjen e yy
Handicap International, i financuar nga Departamenti Amerikan i Shtetit për të krijuar nje kapacitet kombëtar për t’iu 
përgjigjur nevojave të aksidentuarve nga minat si dhe të personave të tjerë në nevojë.
ICRC është duke mbështetur Qendrën Kombëtare të Orto-Protezave (NPOC) në Tiranë me lëndë të parë dhe vizita yy
monitoruese. Tekniku i trajnuar për një periudhë 3-vjeçare në nivelin II të ISPO, është rikthyer në NPOC duke kontribuar 
në permirësimin e kapaciteteve të qendrës.
Me fonde të Komisionit Europian janë siguruar për Qendrën Kombëtare të Orto Protezave pajisje dhe lëndë e parë, një yy
pjesë e të cilave janë dërguar në  Qendrën e Protezave në Kukës.
Një komplet pajisjesh fizioterapie i është dhuruar Spitalit të Kukësit me fondet e Qeverisë Franceze dhe Komunitetit yy
Europian si dhe pajisje kirurgjikale i jane dhuruar Spitalit të Tropojës të financuar nga KE nëpërmjet PNUD.

Me një fond prej 170 000 USD, të dhuruar nga Departamenti Amerikan i Shtetit nëpërmjet ITF-së jane blere pajisje yy
kirurgjikale për spitalin e Kukësit.
Një rrjet rehabilitimi me bazë tek komuniteti (CBR) është ngritur në veri-lindje të Shqipërisë në vitin 2005. Ky rrjet yy
përbëhet nga 30 infermiere që punojnë në zonat e minuara dhe 2 mjekë specialistë (neurolog dhe fizioterapist) nga 
spitali i Kukësit. Pajisje mjekesore i janë shpërndarë këtyre infermierëve në Kukës, Has dhe Tropojë ndërsa 2 fizioterapistë 
dhe 6 infermierë kanë kryer trajnime jashtë shtetit financuar nga Franca.
17 të aksidentuar nga municionet thërrmuese dhe familjet e tyre janë ndihmuar me asistencë teknike për ngritjen e yy
ekonomive me bazë familjare në mbajtjen e bagëtive.
9 të dëmtuar nga minat/municionet e paplasura ose familjarë të tyre nga Kukësi, Hasi dhe Tropoja, kanë përfunduar yy
trajnime profesionale, sipas projekteve të financuara nepermjet AMAP.
Nga aktivitetet humanitare, “Darka e 1000 Gostive” organizuar nga Ambasada Amerikane në Tiranë janë asistuar 4 fëmijë yy
të dëmtuar nga municionet thërrmuese për te vazhduar rregullisht studimet.

  

Traktati i Ndalimit të Municioneve Thërrmuese 
Duke patur parasysh pasojat e rënda që sjell tek popullsia civile përdorimi i 
municioneve thërrmuese, një grup shtetesh konkluduan në 3 Dhjetor 2008 
në Oslo të Norvegjisë një instrument ndërkombëtar i cili ndalon përdorimin, 
prodhimin, transferimin dhe grumbullimin e municioneve thërrmuese që 
shkaktojnë dëme të papranueshme tek civilët. Detyrime të tjera të parashikuara 
nga ky traktat për Shtetet Palë janë pastrimi i zonave të ndotura me municione 
thërrmuese, ndërgjegjësimi i popullsisë mbi rrezikun e këtyre municioneve dhe 
asgjesimi i tyre. 
Shqiperia është një nga 94 shtetet që firmosën në Oslo, Traktatin për Ndalimin e 
Municioneve Thërrmuese. Në 16 Qershor 2009, Shqipëria ka depozituar gjithashtu 
Instrumentin e Ratifikimit të këtij Traktati pranë Sekretarit të Përgjithshëm të 
Kombeve të Bashkuara. Ratifikimi i këtij traktati dëshmon edhe një herë vullnetin 
e Shqipërisë për të promovuar paqen në rajon dhe më gjerë.

Kontakti:
Ministri Shqiptar i Punëve të Jashtme duke firmosur Traktatin

Një aktivitet dytësor u organizua gjatë Seminarit Rajonal të 
Tiranës për  “Një Europë Juglindore të Pastër nga Minat”

Asistencë për të aksidentuarit nga minat në kuadër të projekteve për ri-integrim social dhe ekonomik


